
Formålet med planen (jf. forskrifta § 1, andre ledd bokstav a) 

Wergeland Gruppa AS/Georgine Wind AS/NVE har starta ein prosess for eit 

demonstrasjonsanlegg for ein havvindturbin i samband med sertifisering av turbinar, med 

plan om at turbinen skal overtakast av Wergeland Gruppa etter testperioden. I samband 

med dette arbeidet er det utarbeidd ein konsesjonssøknad med tilhøyrande 

konsekvensutgreiing. Turbinen er planlagt høgare enn det som er lagt til rette for i gjeldande 

detaljregulering for Gulen industrihamn (planID 2013003), og detaljreguleringa må difor 

endrast for at NVE skal ta stilling til konsesjonssøknaden for vindturbinen.  

 

Vindturbinen vil ha ei nav-/tårnhøgd på 150 meter og ein rotordiameter på 250 m, noko som 

tilseier ei totalhøgd på 275 meter. Turbinen vil ha ein installert effekt på inntil 18MW. Brutto 

årsproduksjon er førebels berekna til ca. 60 GWh, mens netto produksjon under normalt drift 

vert forventa å liggje på rundt 55 GWh. 

 

Det har tidlegare vore søkt om mindre endring av reguleringsplanen for å kunne etablere 

vindturbinen. Denne søknaden vart godkjent av kommunen, men etter klagehandsaming 

vart vedtaket oppheva med bakgrunn i at Statsforvaltaren har vesentlege merknader til 

planendringa.  

 

Det er mange planar på Sløvåg og ein ser at det er hensiktsmessig å rydde opp i desse til ein 

felles reguleringsplan. Det er planlagt oppstart av dette arbeidet seinare.  

 

 

Gjeldande plansituasjon og føringar (jf. forskrifta § 1, andre ledd bokstav g) 

Planområdet i gjeldande arealdel til kommuneplanen er vist under. Det aktuelle området er 

avsett til næringsføremål.  

 

Arealdelen for Gulen 2020-2030 er under rullering. Det ligg ingen kommunedelplanar i 

planområdet. 

Arealdelen til kommuneplanen 2012-2024  

 

Arealdelen til kommuneplanen 2012-2024, vedteken 12.06.2014, viser følgjande formål i og 

rundt planområdet:  

 

1200 Råstoffutvinning 

1300 Næringsbygningar 

1800 Kombinert byggje- og anleggsformål 

2010  Veg 

2040  Hamn 

5100 LNFR areal for nødvendige tiltak for landbruk og reindrift og gardstilknytt 

næringsverksemd basert på ressursgrunnlaget på garden 

6200 Farlei 

 

 

 
Figur 1 Utsnitt frå KPA 2012-2024 som viser 

arealformål i området. Kjelde: 

nordhordalandskart.no 

 

 
Figur 2 Utsnitt frå KPA 2012-2024 som viser formål 

og omsynssoner. Kjelde: nordhordalandskart.no 

Gjeldande detaljregulering for Gulen industrihamn, planID 2013003  

Detaljreguleringa blei vedteken 18. oktober 2018. Planen omfattar i hovudsak arealformåla 

næringsbygningar, lager, hamneområde i sjø, kombinerte byggje- og anleggsformål og veg, 

figur 3. 

 
Figur 3 Gjeldande detaljregulering for Gulen industrihamn. 

I BN1 er det lagt til rette for dokk, kai, verftsindustri og annan næring, jf. føresegnene § 2.1.2.  

BN2-BN3 er sett av til næring med maksimal byggjehøgde 18 meter over gjennomsnittleg 

planert terreng, jf. føresegnene § 2.1.3. BN9 og BN10 er tiltenkt næring med tilhøve til å 

mottak , sortering og mellomlagringing av farleg avfall, samt annan type næring, jf. 

føresegnene § 2.1.5. Maksimal byggjehøgd er sett til 18 meter over gjennomsnittleg planert 

terreng. BN11 er sett av til annan næring med maksimal byggjehøgd 18 meter over 

gjennomsnittleg planert terreng, jf. føresegnene § 2.1.1 og 2.1.9. 

BN4-BN8 er sett av til næring, som til dømes: hamn, vindmøller, landbasert fiskeoppdrett, 

ilandføring av gassleidning, gassbehandlingsanlegg, demontering av oljeinstallasjonar, 

montasje, service og ferdigstilling av olje- og landbaserte konstruksjonar og annan næring, jf. 

føresegnene § 2.1.4. Maksimalt tillate byggehøgd innanfor BN4-BN8 er 50 meter over 

gjennomsnittleg planert terreng. Det tillate å etablere kraner og vindmøller som har ei høgd 

opp til 150 meter over gjennomsnittleg planert terreng, jf. føresegnene § 2.1.8. Ved etablering 

av vindmøller skal det lagast ein konsekvensutgreiing før løyve vert gjeve, jf. føresegnene § 

1.3.8. 

Andre gjeldande reguleringsplanar i nærområdet 

Følgjande gjeldande reguleringsplanar ligg i og rundt planområdet:  

Plan-ID 199009  Utviding av steinbrot, Sløvåg industriområde 

Plan-ID 1997005A  Utbyggingsplan for Baker oil tools 

Plan-ID 1997005B  Utbyggingsplan for Baker oil tools 

Plan-ID 1997005C  Utbyggingsplan for Baker oil tools 

Plan-ID 2013001 Halsvik spolebase industriområde 

Plan-ID 2013002 Råolje og pet.tem. industriom. – G.I.H 

Plan-ID 2002001 Sløvåg industriområde nord 

 
Figur 4 Kartutsnitt som viser alle gjeldande reguleringsplanar i og rundt planområdet. Kjelde: 

nordhordalandskart.no 

Aktuelle retningslinjer og føringar 

- Nasjonale forventningar til regional og kommunal planlegging 2023–2027 

- T-1442/2021 Retningslinjer for behandling av støy i arealplanlegging 

- Statlig planretningslinjer for klima- og energiplanlegging i kommunene (2018) 

- Statlige planretningslinjer for samordnet bolig-, areal- og transportplanlegging 

(2014)  

- Statlige planretningslinjer for differensiert forvaltning av strandsonen langs sjøen 

(2021) 

- FNs bærekraftmål 

- Regional planstrategi (utviklingsplan for Vestland) 

- Regional plan for innovasjon og næringsutvikling 2021-2033 

- Regional plan for fornybar energi 2023-2035 

- Regional klimaplan 2022-2035 

- Interkommunal plan for sjøareal i Nordhordland (2023) 

Planområdet og omgjevnadene (jf. forskrifta § 1, andre ledd bokstav b) 

 

 
Figur 5. Foreslått planområde er 1004 daa. 

Planområdet 

Planområdet ligg i Gulen kommune som ligg i Ytre Sogn i Vestland, like ved starten til 

Sognefjorden.  

 
Figur 6. Oversiktskart som viser planområdets plassering. Kjelde: norgeskart.no 

 

 
Figur 7. Utsnitt som viser Gulen industrihamn. Kjelde: 

Norgeskart.no 

Planområdet ligg vest for Halsvika 

på nordsida av Fensfjorden og 

omfattar  Gulen industrihamn (med 

meir) som er eit opparbeidd 

industriområde med tilhøyrande 

kaianlegg og internvegar. Kaiane er 

til saman ca. 1500 m og nyttast til å 

handtera varer, gods og utstyr over 

kai. 

 

Fleire næringsverksemder held til 

innanfor planområdet.  

 

Området har avkøyrsle frå fv. 57 

Gulafjordvegen.  

Skildring av nærområdet 

 

 
Figur 8. Oversiktsbilete av nærområdet. Kjelde: Google earth 

 

Areala rundt planområdet er prega av industrianlegga ved Gulen industrihamn, Skipavika  

næringspark og Mongstad, sjå figur 5 over. Sløvåg ferjekai ligg 1 – 2 km lengre nordvest for 

området.  

 

Landskapet har gått gjennom store endringar dei siste 40-50 åra i samband med 

industriutbygginga.  

 

Områda nord og aust for Gulen industrihamn er satt av til landbruk, natur og friluftsliv i 

arealdelen til kommuneplanen. 

 

 

Stadanalyse 

Området er utbygd og det vert ikkje utarbeidd stadanalyse. 

 

 

Om plantiltaket (jf. forskrifta § 1, andre ledd bokstav c, d og e) 

Georgine Wind AS har søkt NVE om konsesjon for testing og påfølgjande drift av ein vindturbin 

i planområdet. Dette er ein havvindturbin (GE Haliade-X) med planlagd installert effekt på 

inntil 18 MW. Turbinen har ei totalhøgde på 275 m, som er over høgdegrensa på 150 m for 

vindturbinar i den gjeldande detaljreguleringa (jf. føresegnene § 2.1.8). For at NVE skal kunne 

gje konsesjon etter energilova, må arealbruken vere i samsvar med vedtatt plan etter plan- 

og bygningslova. Det er difor ønskjeleg å endre detaljregulering for Gulen industrihamn, slik at 

det kan opnast for vindturbin med høgde inntil 275 m. 

Det er utarbeidd konsekvensutgreiing i samband med konsesjonssøknaden i samsvar med 

krava frå NVE. Konsekvensutgreiinga vil inngå som grunnlag i arbeidet med 

reguleringsplanen.  

 

 
Figur 8. Kart som viser omtrentleg plassering vindturbinen innanfor område merka med H390.  

Detaljregulering for Gulen industrihamn opnar for etablering av vindturbinar med høgde  

på 150 meter. Før NVE si slutthandsaming av konsesjonssøknaden er det difor naudsynt  

med ei endring av reguleringsplanen for å tilpassa denne til aktuell byggehøgde på 275 m. 

Det er òg opna for endring av detaljregulering for å tilpasse planen til bygd situasjon (mellom 

anna for vegar).  

 

KU og konsesjonssøknad har vore til offentleg ettersyn, og det er gjennomført fleire  

folkemøte som ei del av denne prosessen. Konsesjonssøknaden skal handsamast av NVE,  

men Gulen kommune skal gje prinsipputtale til søknaden. 12.04.2024 gav Kommunestyret (KS) 

i sak 20/2024 prinsipputtale til konsesjonssøknad med vilkår. Denne reguleringsendringa er ei 

oppfølging av kommunen sit vedtak, og ei naudsynt tilrettelegging for at  NVE kan gjera 

konsesjonsvedtak.    

 

 

Tiltakets verknad på, og tilpassing til, landskap og omgjevnader (jf. forskrifta § 1, andre ledd 

bokstav f) 

Den nye testturbinen ligg innanfor gjeldande industriområde. Testanlegget vil bli visuelt synleg 

for nærområda og omkringliggande kommunar. Den kan òg få konsekvensar for andre ikkje 

prissette konsekvensar, dette er utgreidd i konsesjonssøknaden. 

Samfunnstryggleik (jf. forskrifta § 1, andre ledd bokstav i) 

Etter Plan- og bygningslova vert det utarbeidd ROS-analyse. Denne tek utgangspunkt i ROS-

analysar i gjeldande planar og utgreiingar i samband med konsesjonssøknaden.  

 

Varsling (jf. forskrifta § 1 andre ledd bokstav h og j) 

I tillegg til grunneigarar, festarar og rettshavarar i og tilgrensande planområdet skal fylgjande 

offentlege organ og andre interesser varslast: 

• Statsforvaltar  

• Vestland fylkeskommune  

• Statens vegvesen  

• Bergen sjøfartsmuseum  

• Gulen kommune 

• Brannvesenet i regionen 

• Fiskeridirektoratet 

• Kystverket vest 

• NVE  

• BKK 

• Telenor 

• Statnett  

• Direktorat for samfunnsikkerheit og beredskap 

• Direktorat for mineralforvaltning 

• Sogn og fjordane sivilforsvar 

• Mattilsynet   

• Naturvernforbundet  

• Direktorat for naturforvaltning  

• Vestland natur og ungdom 

 

 

 

Medverknad og samarbeid (jf. forskrifta § 1, andre ledd bokstav k) 

I tillegg til medverknadsprosess etter plan- og bygningslova, med varsling av planen og 

høyring, legg ein opp til ein tett dialog med Gulen kommune, Statsforvaltar og NVE.  

 

Når innkomne merknader til oppstart er gjennomgått, vil ein vurdere om det er behov for ein 

meir tilrettelagt prosess som kontordag eller folkemøte.  

 

 

Vurdering av om planen vert omfatta av forskrift om konsekvensutgreiingar (jf. forskrifta §1, 

andre ledd bokstav l) 

 

Etter §4 i forskrift om konsekvensutgreiing skal forslagsstillar vurdere om planen eller tiltaket 

vert omfatta av §§ 6, 7 eller 8. 

 

Vurdering: 

Etablering av vindturbin (vindkraftanlegg) fell inn under KU-forskrifta § 6 «Planer og tiltak som 

alltid skal konsekvensutgreiast og ha planprogram eller melding». Etter § 6 bokstav b gjeld 

dette reguleringsplanar etter plan- og bygningslova for tiltak i vedlegg I til forskrifta. Den 

https://lovdata.no/dokument/SF/forskrift/2017-06-21-854

aktuelle vindturbinen fell inn under vedlegg I nr. 28 «Vindkraftanlegg med en installert effekt 

på meir enn 10 MW (mindre tiltak omfattast av vedlegg II nr. 3h).» Ansvarleg styresmakt er 

NVE og det er Energilova som er gjeldande lovverk.  

Det er allereie utarbeidd melding med utgreiingsprogram, konsekvensutgreiing og 

konsesjonssøknad for vindturbinen. Føremålet med å handsame vindkraft etter plan- og 

bygningslova, er at kommunen skal kunne ta stilling til om det kan etablerast vindkraft eller 

ikkje. Planavklaringa skal difor vere overordna. Det blir ut frå dette vurdert at gjennomført 

konsekvensutgreiinga også er dekkande for dei tema som er aktuelle å vurdere i 

plansamanheng.  

 

Konklusjon 

Etablering av vindturbin fell inn under konsekvensutgreiingsforskrifta og må ha planprogram 

eller melding etter § 8, jf. § 10, i forskrift om konsekvensutgreiingar. Aktuelle tema er definert i 

tidlegare godkjend melding med utgreiingsprogram. Det blir ut frå dette vurdert at det i 

utgangspunktet ikkje er behov for eit nytt planprogram for detaljreguleringa. 

Den gjennomførte konsekvensutgreiinga vil vere grunnlag for utarbeiding av denne 

detaljreguleringa. Oppsummeringa av den gjennomførte konsekvensutgreiinga vil takast inn i 

planomtalen og heile konsekvensutgreiinga vil følgje som vedlegg.  

